
REPUBLIKA E SHQIPËRISË

KOMISIONI QENDROR I ZGJEDHJEVE

__________________________________________________________________

V E N D I M

PËR HAPJEN E KUTIVE TË VOTIMIT DHE KUTIVE TË MATERIALEVE ZGJEDHORE TË PËRDORURA NË ZGJEDHJET  PËR  ORGANET E QEVERISJES VENDORE, TË DATËS 08.05.2011
Komisioni Qendror i Zgjedhjeve në mbledhjen e datës 26.10.2011, me pjesëmarrjen e:

Arben

RISTANI-

Kryetar

Dëshira
SUBASHI-

Zv/Kryetare

Artan

LAZAJ-


Anëtar

Hysen

OSMANAJ-

Anëtar

Klement
ZGURI-

Anëtar

Pandeli
VARFI-


Anëtar

Vera

SHTJEFNI-

Anëtar
Shqyrtoi çështjen me:

OBJEKT:
Hapjen e kutive të votimit dhe kutive të materialeve zgjedhore të përdorura për zgjedhjet për Organet e Qeverisjes Vendore,të datës 08.05.2011 
BAZA LIGJORE: 
Neni 21, pika 1, dhe neni 178, pika 6, të ligjit nr. 10019, datë 29.12.2008 “Kodi Zgjedhor i Republikës së Shqipërisë“, Udhëzimi Nr. 1, datë 30.01.2006 i KQZ-së,
Komisioni Qendror i Zgjedhjeve pasi shqyrtoi dokumentacionin e paraqitur si dhe dëgjoi diskutimet e të pranishmëve; 

V Ë R E N
Neni 178, pika 6 i Ligjit 10019, datë 29.12.2008 “Kodi Zgjedhor i Republikës së Shqipërisë” përcakton detyrimin ligjor që KQZ ka për të hapur të gjitha kutitë e votimit pas përfundimit të afateve ankimore për procesin zgjedhor.

Komisioni Qendror i Zgjedhjeve, me Vendim nr. 1229, datë 15.09.2011, ka shpallur rezultatin përfundimtar të zgjedhjeve për organet e qeverisjes vendore të datës 8 Maj 2011 dhe ndaj këtij vendimi nuk është bërë asnjë ankim. Në këto kushte, KQZ është në kushtet kur duhet të realizojë procesin e hapjes së kutive të votimit dhe kutive të materialeve zgjedhore, si dhe seleksionimin i dokumentacionit dhe materialit zgjedhor të gjetur brenda tyre, si detyrim ligjor, në përputhje me përcaktimet e nenit 178 të Kodit Zgjedhor. 

Për sa më sipër, është parashikuar që procei i hapjes së kutive të votimit, kutive të materialeve zgjedhore, seleksionimit të dokumentacionit dhe materialeve zgjedhore të ripërdorshme të, realizohet brenda një afati 60 ditor. 

Ky proces ka efekte financiare të konsiderueshme, të cilat janë paraqitur në lidhjen Nr. 1 të këtij projekt-akti.

Projekt-buxheti i propozuar për realizimin e këtij procesi është bazuar kryesisht në eksperiencën e procesit të hapjes së kutive të votimit dhe kutive të materialeve zgjedhore të përdorura për zgjedhjet për Kuvendin e Shqipërisë, të datës 28 Qershor 2009, pasi ky proces është realizuar në fillim të këtij viti. Në përllogaritjen e shpenzimeve janë marrë parasysh disa elementë të cilët ndikojnë drejtpërdrejtë në numrin dhe kohën e punonjësve që duhet të punësohen, si dhe sasisë së materialeve të konsumit të domosdoshme për zbatimin e kërkesave të nenit 178, pika 6 e Kodit Zgjedhor.

PËR KËTO ARSYE

Komisioni Qendror i Zgjedhjeve bazuar në nenin 21, pika 1, dhe neni 178, pika 6, të ligjit nr. 10019, datë 29.12.2008 “Kodi Zgjedhor i Republikës së Shqipërisë“, Udhëzimin Nr. 1, datë 30.01.2006 të KQZ-së,
V E N D O S I
1. Të hapë kutitë e votimit dhe kutitë e materialeve zgjedhore të përdorura në Zgjedhjet për Organet e Qeverisjes Vendore, të dates 08.05.2011
2. Hapja e kutive të votimit do të fillojë në datën 25.10.2011 dhe do të përfundojë në datën 31.12.2011
3. Miratimin e numrit dhe funksioneve të punonjësve si dhe strukturën e shpenzimeve buxhetore sipas Lidhjes 1 bashkëlidhur vendimit.

4. Hapja e kutive dhe administrimi i dokumentacionit zgjedhor dhe materialeve brenda kutive të votimit të bëhet sipas Udhëzimit Nr. 1, date 30.01.2006.
5. Ky vendim hyn në fuqi menjëherë.

Nr. 1230 i vendimit             Data  26.10.201  e vendimit           Ora  11:00 e vendimit
Për hapjen e kutive të votimit dhe kutive të materialeve zgjedhore të përdorura për zgjedhjet për Organet e Qeverisjes Vendore të datës 08.05.2011

